
Chikondwerero cha Pemphero mu Charo Chose 2026 
Kurumba Chiuta—Chiuta ndi Chatonda: Iye ndiye waluska panji titi watonda murwani; Iye ndi chinkhara 

mu nkhondo; wakumanya kuponoska, kuwombola, kuvivya; kuthereskerathu murwani. 

1 Midauko 29:11Mwe Fumu, ukuru ngwinu, na nkhongono na uchindami, na kuvivya ndiposo na ufumunkhuru, 
nadidi vyose vya kuchanya na ivyo vili pa charu nvyinu. Mwe Fumu, ufumu ngwinu ndiposo Imwe Ndwe 
mukuwusa vyose 

Masalmo 98:1 Yimbirani Yehova lusumu luphya pakuti wachita vinthu vyakuzukumiska. Woko lake lamaryero 
ndiposo na woko Lake lituŵa, ndivyo vikumupa kuvivya Iye. 

Zintharika 21:31 Kavalo wanganozgekera zuŵa la nkhondo, kweni kutonda kukufuma kwa Yehova 

1 ŴaKorinte 15:57-58 … kweni viwongo viŵenge kwa Chiuta, Mweneuyo wakutipa ise kuvivya mwa Fumu yithu 
Yesu Khristu. Ntheura mwa ŵabale na ŵadumbu ŵane ŵakutemweka, yimilirani nganganga, muŵe ŵambula 
kusunkhunyika, nyengo zose muŵenge ŵakufukafuka mu mlimo wa Fumu, pakumanya kuti kutokatoka kwinu mwa 
Fumu kuti nkhwa waka chara. 

Kuzomera zakwananga—1 Yohane 1:9 Kweni usange tikuzomera zakwananga zinthu, Iye ngwa 

kugomezgeka na murunji, kutigowokera zakwananga zinthu na kutitozga ku ubendezi withu wose 

Kuwonga—Masalmo 20:5 Timbenge na chimwemwe chifukwa cha kutonda kwinu, ndipo mu zina la Chiuta withu, 

tikwezgenge ndembera zithu. Yehova wakupe vyose ivyo iwe waromba. 

Maŵeyelerero—Ŵana Ŵithu: Kuti _________ ŵaŵe na chipulikano icho kuti chikukhazikika pa vinjeru vya

munthu chara, kweni pa nkhongono ya Chiuta.        Kufuma mu 1 Ŵakorinte 2:5 

Kulombera aŵo ŵandazgoke kuŵa ŴaKhrsitu: Kuti _________ ŵamanye kuti kulive chiponosko mu zina 
linyake mu charu chose ilo lirikupika ku ta ŵanthu mwa leneilo tikwekwenera kuponoskekeramo.  

Kufuma mu Milimo 4:12 

Ŵasambizi: Kuti _________ mureke kuzomerezga kuti mu milomo yinu mufume mazgu ghose ghaheni, kweni 
muyowoye mazgu agho ngaweme na ghakovwira pakuzenga na kufiska icho chikukhumbikwa mwakuti ivyo 
mukuyowoya vimanye kuchita uweme ku aŵo ŵakupulika.           Kufuma mu ŴaEfeso 4:29 

Masukulu: Kuti Imwe Chiuta mupulike kuchanya na kugowokera zakwananga za ŵateŵeti ŵinu na ________ (zina 
la sukulu); nadidi, sambizgani _________ (zina la sukulu) nthowa yiweme yakuti ŵendemo. 

Kufuma mu 1 ŴaKaronga 8:36 

Ŵamama ŵa mu Pemphero: Chiuta wamupani vyose ivyo mukusoŵerwa kwakuyana na uzambazi Wake mu 
uchindami wa mwa Khristu Yesu. Kufuma mu ŴaFilipi 4:19 

Chitumbiko cha Fumu: Uchizi wa Fumu Yesu Khristu, na kutemwa

kwa Chiuta, na wenenawene wa Mzimu Mutuŵa, viŵenge na imwe mose.  
2 ŴaKorinte 13:14 


